De Dialektatlas Mittleres
Westdeutschland

De Dialektatlas Mittleres Westdeutschland (DMW) is ene
Atlasdokumentation (Looptied: 2016-2032) van de Universitaten
Bonn (Projektleitung: Claudia Wich-Reif), Munster
(Projektleitung: Helmut Spiekermann), Paderborn
(Projektleitung: Doris Tophinke) un Siegen (Projektleitung un
Proteruniversitat/Koordination: Petra M. Vogel), wecke van dat
Akademienprogramm van de Bund un Lander fordert un van de
Nordrhein-Westfalischen Akademie van de Wissenschaften un
Kunste betreut waerd. Dat Ziel van de DMW is, middels direkter
Befraogungen de noch fassbaren Bestande van de Dialekte bzw.
van de maximal standardfernen Protwiesen van twai
Protergenerationen in’n aaltauhope Bundesland Nordrhein-
Westfalen un in Dailen van Neddersassen un Rheinland-Pfalz
systematisch un Umfassend kartografisch tau dokumentieren, tau
analysieren un de interessierten Offentlichkeit taugénglich
tau maoken.

[x]

Standorte und Erhebungsgebiete des DMW (© DMW-Projekt 2017;
erstellt

mit QGIS 2017; Quelle: nach Wiesinger 1983, © REDE)

Dréi Aigenoorten tadiken de DMW ut: H&i is digital, weil hai
van de Erhebung van de Daten aower de Spiekerung un Analyse
bis hen tau de Verarbaitung un Darstellung van de Ergebnisse
computerstuttet arbaitet. Hai is dynamisch, weil de Karten
direkt up gezielte Anfraoge van de Nutzer un Nutzerinnen
maoket waert. Hai is protend, weil de Spraokdaten up de Karten
anklickt un anho6ort waern kaont. Een wiederes wesentliches
Merkmal van de DMW 1is, dat in enem ainzigen Atlas de
standardfernsten Spraokvarietaten in’n niederdiutsken un in’n
hochdutsken Ruum erhoben waert.

Wo bie de Mittelrheinischen Sprachatlas (MRhSA) waert pro Ort

jeweils ene Proterin un een Proter, wecke minnstens 70 Jaohre
old bunt un idealerwiese alltied ortsfaste worn tau eere
Mundart befroggt. Taudem waert in ca. de Halfsschaid van de
Orte ok Personen tusken 30 un 45 Jaohre befroggt, um aktuelle
Tendenzen un Wandelprozesse tau dokumentieren. Et worden
Ortspunkte utwahlt, for de all Georg Wenker (1852-1911)
Spraokdaten erhoben haff, sodat een Langtiedvergliek van de
Daten madgelk is. Methodisch slutt de DMW an de all affslaoten
Atlasprojekte in’'n dutsspraokigen Ruum an.

As Grundlaoge fér de Enkelverprdtenge daint een umfangriekes
Fraogebauk mit ca. 700 Aufgaben, wecke unnerschaidelke
spraokliche Phanomene van de Systemebenen Phonologie,
Morphologie un Lexik sowie ok Phanomene van de grammatischen
Ebene van de Syntax affdecket. De Fraogen uUmfassen bspw.
Ubersetzungs- un Erganzungsaufgaben (u. &. Die meisten
Menschen lesen zum Friihstick ..), Umschriewungen (u. &. Wie
nennen Sie den Zahn, der sich hinten im Mundraum befindet?),
Luckentexte (u. a. Das 1ist der Mann, .. ihm die Banane
weggenommen hat.) off Beldbeschriewungen. Baowenbott waern
in'n DMW de Wenkersatze afffroggt. In de Vergliek tau anneren
Atlanten is ok de Nutzung van de draw-a-map-Methode ut de
Wahrnehmungsdialektologie nai. Bie dusse Aufgabe gaiht et Um
de Fraogen Wo uberall/bis wohin spricht man so wie hier 1in
Ihrem Wohnort?, Wo lberall/bis wohin spricht man so ahnlich
wie hier in Ihrem Wohnort? un Wo Uberall/bis wohin spricht man
ganz anders als hier in Ihrem Wohnort?.

Wi habbt Jau Interesse for das DMW-Projekt weckt? Dann maoken
Sai mit un melden sik bie usse Mitarbaiter un Mitarbaiterinnen
van de Standort Muinster. Hierfor habbt wi hier potenzielle
Erhebungsorte uplistet un taudem kaont Sai hier insaihn, 1in
wecke Orte all Befraogungen dorlett worden.

Dlisse Bidrag is schriewen in Emslanner Platt.

Theater in’t Minsterland

Dat plattditsche Theater is eene von de wichtigsten Oorte,
woar de Sproak noch proatet wat und tou seein is. Meest in
lustige Stimmung wat dat Stick kiecket und klont. Doar kann
man seeien, dat Plattditsch lebendig is und Spall moakt. So een
Theaterbesdook is een geselliget un kulturellet Erignis und
lohnt suck. Dafor habt wi hier een kleene Tousammenstellung
von plattdutschen Buhnen in un um Munster:

Plattdeutsche Biihne Haltern

De Buhne gufft et all sit 1988 un is de Verien is dat ganze

Joar aktiv. Dusset Joar wat dat Stuck ,De Bankuwerfall”
upfuahrt. Tickets un Termine guft et hier:

https://plattdeutschebuehnehaltern.jimdo.com/
Niederdeutsche Biihne am Theater Miinster e.V

Eene noch langere Tradition haff de Niderdeutsche Buhne am
Theater Munster e.V. . De fiert dusset Joar dat hunnerste
Jubilidaum. Doarfor gav es taalrieke (un verdiente)
Fierstunnen. De HOhepunkt von disse Fierlichkieten 1is dat
Stick “ En Midsummernachtsdraum”“ von W. Shakespeare. Hannes
Demming haff oversettet. Termine un Koarten hier:

http://www.niederdeutsche-buehne-muenster.de/
Laienspielschar Nienberge

Ook in Nienberge kunn man plattuitsche Uffohrungen seihn..
Disset Joar wat eene KomOodie mit denn Titel ,Dumtulig to twwet“
upfohrt. Dat Stuck is von Erika Elisa Karg. Termine un
Tickets:

https://theater-nienberge.de/one-pages/Theater2020/index.html#
home-section

,Lach man luck!“ aus Minster-Albachten

De plattduitsche Speelgemienschaft fohrt sit 1978 jedet joar
um de Wintertiet een Stuc up und unnerhélt so de Lie und
erhollt de Plattduitsche Sproak. Dusset Joar wat dat Stuck
»Trudes Bude” speelt.

https://www.plattdeutsches-theater-albachten.de/
Plattdeutsche Laienspielschar Nottuln e.V.

In Nottuln geiht et — tuminnest in den Titel — frohlick tou.
Doar war dat Stuck ,Drei Korn un een Sdten toviell” speelt,
woar et um de Folgen von een lustigen Omd. Tickets und Termine
hier:

Diiss is blot een unvollstdnnigen Owersicht un et guff noch
masse annere Buhnen. Wenn ih noch annere Theater kennt of
siwet speelt, schriew dat gerne in de Kommentare unner dussen
Bidrag.

Dlissen Bidrag was schreeven in Emslanner Platt.

Ik moak di Platt!

In disse Kategorie geiht dat normalerwiese dorum, Woer tou
erfinnen for neie Begriffe. Dusset moal scholl dat anners
ween. Um tou kieken wecke neijen Woer dat so guff, hab ick
Sieten tou Jugendsproak schmockert. Dorbie is mi upfallen, dat
es for masse Begriffe eegentlich moie plattdutsche Woer guff.
Een paar Owersettungen Platt-Jugend/ Jugend- Platt:

Hirnblahungen: Jugendsproak foér Dummtiich. Unsinn in Kopp of
Blodsinn moaken.

Kurvenschuhe anhaben: Jugendsproak for dune ween. De Zustand
in de man kummt wenn man masse drinket und in de man masse
Dummtich in Kopp haff.

Cornern: In Jugendsproak ment dat, an een Eck steihn un mit
Frinnen schnacken un veelechte ook wat drinken of eeten.Up
Platt is dat Klonen: Mit nette Lue tousome stahn of sitten und
dorbei schnacken, drinken un eeten.

Spraokmengeler in’t
Ruhrgebiet - Wat 1is dran an
de Klischees?

Dat Gebiet twischen Rhein un Ruhr haff eene beslinnere Spraoke.
Umdat vér 6ver hunnert Johr v&&le Lie met innerscheedlicke
Dialekte in eene kotte Tiet in’t Ruhrgebiet kamen, was eene
naie Umgangssprache entstaohn, de Ruhrdeutsch noomt waerd. De
Fraag, de vaale interesseert, is, woans so eene Spraoke
entaohn konn un vor allens, wecke Lue darop inwarkt habbt.

Einfliisse ut’t Polnische?

Eene populare Erklarung is, dat polnische Inwanderer, de to'’t
Arbeiden in de Region koomen, ahre Moderspraok metbrochten un
so de dutske Spraoke annerten. Dusse Theorie giff et al siet
de 1920er und ok vandage findt sick Lue, de dat gloovt. Dat de
Theorie man nich stimmt, haff de Sprachwissenschaftler Heinz
Menge vOr Over dartig Johren wiest: De meisten Ruhrdeutsch-
Merkmaole kaomt ut de niederdeutschen Dialekte — Westfaolsk
und Neederfrankisch, de vor de Industrialisierung Masse proot
worden. Met polnische Satzbau un Woer heff Ruhrdeutsch nich
vaal to doon. Dat eenzige polnische Woort, dat vandage recht
bekannt is un ok brukt waerd, is Mottek (pol. eegens Mtotek) —
op Hoogdutsk Hammer. Dat de Polen hier ahre Sporen
hinterlassen, maakt Sinn, denn de Hammer word faken in’n
Bergbau bruket — Eene Branche, wo vaale Polen domals Arbeid
flnnen.

Vaale Spraoken statt Spraokmengeler

Fremdspraoken giff et Masse in’t Ruhrgebiet, man dat haff nich
to eene Mengeler fuhrt. Dat is mehr eene Veelfalt van heel
unnerschaidlike Spraoken: Turkisch un Arabisch kann nau so
hort waern as Polnisch, Englisch un Hoogdutsk. Spraoken waerd
nich alltied mengelert un eene neue Spraoke enstaoht. Dafor

dat dat passeert, maot bestimmte Bedingungen erfullt sein. For
de plattdutske Dialekte und Hoogdultsk bunt disse Bedingungen
vor over hunnert optimal weest.

Ruhrdeutsch twischen Plattdiitsk un Hoogdiiiitsk

Sprachwissenschaftler geiht daovan ut, dat sik met Ruhrdeutsch
eene

Ausgleichssprache (Harden 1985) twischen Plattdutsk und
Hoogdlutsk utbildet heff. De Dialekte, de in’t Ruhrgebiet
spraoken waerd, konnen de Inwanderer nich good verstaohn.
Hoogdutsk annerseits habbt vaale Lue goar nich richtig laern
konnt, umdat dat to wenig Schoolen goov. De Bewaohner mossten
sick man verstaohn un hebbt van beide Spraoken Merkmaole
overnaomen. Sowat ist besunners einfach, wenn de Spraoken — as
Plattditsk ud Hoogditsk- bestimmte Ahnlichkeiten hé&bbt. So
bint Twischenformen entstaohn, wat in de Bispaale wiest is:

1. Plattdeutsch: met sien Auto
2. Ruhrdeutsch: mit sein Auto
3. Hochdeutsch: mit seinem Auto

1. Plattdeutsch: op de Bank, an de Straote
2. Ruhrdeutsch: auffe Bank, anne Strale
3. Hochdeutsch: auf der Bank, an der Strale

Alltohoop kann nu seggt waern, dat dat doch sowat as een
Spraokmengeler gaowen haff. Blots haff dat twischen Plattdistk
und Hoogdutsk stattfunnen. Vandage deit de Bewaohner in’t
Ruhrgebiet dat faken gor nich weeten. Spraoklike Formen as
auffe un anne waert neben de hoogdutsken Formen in’n Alldag
bruket.

Diisse Bidrag is schriewen op Emslanner Platt

Up’'n Piitt 1n't Ruhrgebiet

In't Ruhrgebiet word in’n 20. Johrhunnert de meeiste
Steeinkoole in Dutskland afboot. De Arbeiders in’n Bergbau
word Kumpels noomt und for ahre Arbeit godngen sai up’n PUtt.
Een PUtt is up Platt een Schacht of Brunnen, man in’t
Ruhrgebiet word dat heele Bergwerk as PlUtt beteknet.

De Anfonge

Al in dat Middeloller was in de Gegend Um den Fluss Ruhr
Steeinkohle afboot worden. Man ers in dat 16. Johrhunnnert
kann van Bergbau prootet waern, as de Lue anfongen Schachte —
de Putts — to graoben, de een poar Meters daip worn. In dusse
PiUtts word unnen de Koole met Hacken afboot, in Korwe packt
und met ene Winde nao baowen brocht. Later wodorden ok
waogerechte Stollen in de Berge driewen un metenanner
verbunnen.

De Industrialisierung

Dor technesche Innovationen was dat madgelk, in 19.
Johrhunnert den Afboo van de Koole unner de Eer to verbaatern.
Een Problem was bis nu weesen, dat Grundwater in de Stollen
flaihde, wenn to daip graobt wodord. Doch met de Dampmaschine
konn nu dat Water afpumpt waern un de Schachte wOord daiper as
vorher. In dusse Tiet is ok dat Afboogebiet wassen. In’n
Emschertal guff et grottere Koolevorkommen as bi de Ruhr, de
nu toganglik worn.

De Bergwerkbedrieb

Eene Hochtiet van’n Bergbau komm tostanne, as de Schachte
wieter un wieter utboot woérn. Een Berwerk entwickelte sick so
to ene grote Industrieanlage. Dat wichtigste Element - De
Forderturm — is een Waohrteken for dat Ruhrgebiet worden. De
is for dat Upbringen van de Koole in’'n Fdérderkorb tostannig
und de Arbeiders fohrn daomet wunner de Eerd. 1In
unnerschaidelke Daipe woérden nu Stockwerke anleggt, wat in de
Fachspraok de Sohlen bunt. Van dusse Sohlen ut konnen de
Berglue to de Floze koomen, wecke de Gesteinsschichten
beteknen, in de de Koole insloten was. Een Fldz leeg man nich
immer waogerecht to ene Sohle. Faken verlaupen sai schrag dor
de Eerd, wat den Afboo heel lastig mook. Nao den Afboo word
dat Gestein met Eisenbahnen to den Schacht un tolest met den
Forderkorb na baowen brocht.

[x]
Zeche Leopold Dorsten - Schacht

Baldur in 1200-1300m Daipe.
BesOoikers kiekt, as dat unner Dage
utsutt. Sai loopt to een Streb. Dat
is de Stee, wo de Koole ut’'n Floz
holt waerd.



Arbeit unner Dage

1940 find oOover 500.000 Lue ahre Arbeit in de Ruhrzechen.
Besunners bekannt is de Zeche Zollverein in Essen, de vandage
bekiekt waern kann.

Dat doamals guff veele Berope, de for verschedene Opgaben
tostannig worn. De bekannteste is de Steiger, de wiel ene
Schicht kieken mosste, dat elke siene Arbeit richtig mdok. De
Hauer was een Arbeider, de Koole met unnerschaidelke Werktluge
ut dat Gestein afmook. Doamet all Anlagen und Gerate immer
parat worn, har de Zeche ok egene Handwerkers un Lue met
technesche Utbildung, to’n Biespeel Schlossers un Elektrikers.
Ahre Utbildung was besiinners fér de Arbeit in ene Zeche
utrichtet.

De Berglue harn enen gooten Lohn un veele Vordeele, vergliekt
man sali met LUe de woanners arbeiden. Sai kreegen ton'
Biespeel Koole um tohuus to heten un sai konnen 1in
Zechensiedlungen Huser for wenig Geld boen. Doch de Preis
dorfor was ene gefarhliche un for’'n Lief schwoare Arbeit. Nich
wenig Bergliue harn later in’n Laben Probleme met ahre
Gesundheit.

2018 — Dat Enne van‘ Bergbau

De leste Zeche de vandage noch aktiv ist, steiht in Bottrop.
In'n Bergwerk Prosper-Haniel bunt no oOver 4000 Lue
beschaftigt. Ers 2011 wérd ene neije Sohle for den Afboo
opmaoket. Doch de Koolefdorderung in’n Rurhgebiet is in de
lesten 50 Johre komplizeert worden. De Fldze liggt in dusse
Region 1000 Meters daip un dat lohnt sick vandage nich mehr
die Kohle van doa unnen to fordern. De Subventionen van Staat,
de dat nu al siet veele Jahre giff, waerd 2018 endet. Doamit
hett dat nu fir de leste Zeche in’n Ruhrgebiet Schicht in’n
Schacht.

Wenn ok in Tokunft de Koole kiene Rolle mehr spalt, bliff doch
de Erinnerung un dat kulturelle Erbe van’n Bergbau, denn dusse


http://cfn-ms.de/nettelkonning/?p=1624&preview_id=1624&preview_nonce=d93cd60312&post_format=gallery&_thumbnail_id=1672&preview=true

Industrie heff dat Ruhrgebiet un siene Bewaohners pragt.

Dlisse Bidrag is schriewen op Emslanner Platt.

Sprachkurs Westfaolsk —
Lektion 3

Dies ist ein kleiner Sprachkurs fur das Westfalische bzw.
Minsterlander Platt. Hier geht’'s zu Lektion 1 und Lektion 2.

Kurze Ausschnitte aus Alltagsgesprachen geben Beispiele fur
die Sprachanwendung. Anhand kurzer Ubungen kann der Inhalt der
Lektionen nochmal wiederholt und eingeubt werden.

Viel Spaos bi’'t Westfadlsk kuern!

Lektion 3

In disse diarde Lektion geiht dat Um Verben von de Kiegenwart
(Prasens). Just wu in’t Hauchdutske giff dat regelmalige un
unregelmaBige Verben. Dat is aower vorniéhmlick for de annern
Tieten (Préateritum, Perfekt, Plusquamperfekt, Futur I und II)
van Belang, de in de folgenden Lektionen afhannelt watt.

In't Prasens Aktiv siht de Konjugation von de regelmdBigen un
unregelmaligen Verben 1in de Kiégenwart meest gliek un
folgendermaoten ut:

[x]

An de Stamm vun dat Waort mott de jewielige Endung ansett
waorn. Wat nu de Eentahl (Singular) angeiht, so giff dat bi de
Endungen kien Unnerschied tuschken dat Platt- un Hauchdutske
(ich bezahl-e = ik betahl(e) / du bezahl-st = du betahl-s(t) /
er, sie, es bezahl-t - he, se, et betahl-t).

Bi de Mahrtahl is dat anners as bi dat Hauchditske; hier giff
dat in’t Plattdustke ne Sake, de Einheitsplural heit. Dat
heit, dat bi de Mahrtahl alltiet de glieke Endung anhangt
watt. Mit dat Kriterium l0tt sick auk dat Plattdustke in West-
un Ostniederdeutsch unnerscheiden, wat westlick un austlick
vun’'ne Linie Traveminde-Dannenberg-Werniegerode kuert woOtt.
Austlick davun seggt se wi maken, ji maken, se maken un
westlick davun segg se wi makt, ji makt, se makt (wir machen /
ihr macht / sie machen).

Westfaolsk haort naturlick to dat Westnedderdiutske, so dat
hier een -t ansett warrn mott.



Sprachkurs-Ubung

Sett de richtige Endung in. De Tabell helpt Di dorbi

Dat Kind (liasen) dat Book.
Ik (heiten) Julia.
Wi (kuern) Platt.
So (maken) wi dat.
Du (kennen) mi guet.
(Goahn) ji inkaupen?
Se (liggen) an’n Kanaol.
Karl (drinken) Kaffee.

Een plattdiitsket Quiz

Uk in disse Utgave guff et weer een plattditsket Raodsel.
Duttmaol mott man ruutfinnen, off de Saoken, de hier vertellt
waern, stommen off nich. Wenn ji jau for eene Antwort
entschaidet habbt, schriewt den Baukstabe up. De Baukstaben
van aale Antworten gaawet ant Ende een LOsungswaord. Een
kleener Tipp: Aale Antworten finnt ji in de Bidrage van dlsse

Utgave.
Vaal Spaos!

1. Dat persische Naijohrsfest, dat ,Fest van de gaale Ai“,

10.

11.

12.

waerd in'n Froihjohr fiert. Dat Gaal is en Taiken for
Lucht un Auferstehung (auferstehen=upstoahn). Richtig: T
/ Falsk: L

. De Spiekerhof lich in de Midde van Monster. FroOoiher was

an dusse Stelle de Kornspieker van de Domherren, man
vandage staiht hier de Kiepenkerl-Denkmal. Richtig: E /
Falsk: I

. Masematte was in’n 18. Joahrhunnert entstaohn un word

daafaor brukt, Um Hannel to betrieven. Richtig: B /
Falsk: G

. Up Masematte kann man tau en dullet Kind uk ,Tole“

seggen. Richtig: B / Falsk: N

. Eierschuven is en Osterbruuk ut Bautzen, dat faoken uk

mit Appelsinen spaalt waerd. Richtig: I / Falsk: A

. Eene traditionelle S6itechait tau Ostern is de ,Koolde

Hund“. Richtig: P / Falsch: T

. Ant ,Drubbel” bi den Dom un de Lambertikdrke woér froiher

alltied vaal loss. Richtig: L / Falsk: E

. In’n Kreuzviertel, Pluggendorf und Herz-Jesu-Viertel was

Masematte beslunners wiet verbredet. Richtig: 0 / Falsk:
E

. Woer as , jovel” un ,schovel” bunt ut de jiddiske Sproake

in de Masematte kaomen. Richtig: G / Falsk: A

Aierloopen habbt froiher maisttied den Grooten spaalt.
Richtig: N / Falsk: P

De ,VoBgasse” lich in’n Norden van Monster, woran in‘n
13. Joahrhunnert en groot Wald grenst haff. Dor is eenem
faoken en ,VoB8“, (hd. ,Fuchs“) aower’'n Wegg lappt.
Richtig: U / Falsk: I

Dat de Osterhaose utfunnen word, is noch nich solange
her. Richtig: T / Falsk: M

Wenn ji nu aale Baukstaben ummekehrt (van 12. bis 1.) laaset,
krieget ji dat Losungswaord. De korrekte Losung koont ji in de
naste Utgave van’n Nettelkdonning in’n August 2018 finnen.

Dlisse Bidrag is schriewen in Emslanner Platt.



plattditske Wintertiet

In de tweede Utgave van’'n Nettelkdénning warrt de naie Rubrik
Literatur opmakt. Nu giff dat de Moglikkeit over all, wat met
plattdutske Literatur to daun haff, to berichten. To’'n Biespal
Vorstellungen van naie Bokers up Platt of ok egene Gedichte un
Geschichten.

Dusse Bidrag stellt enen Klassiker van Augustin Wibbelt vor -
een heel mojet Gedicht aower de Winter, dat up Westfadlskes
Platt schriewen is. Wibbelt was egentlich katholscher Priester
und lavte van 1862 bit 1947. Dat Gedicht kaomt ut sienen
beropenen Band ,Maten-Gaitlink“.

De Winter

De Winter kump in’t Land
He plickt de Baime kahl
Un wo he adhmt, de Wiesk
Se wat so fost un fahl.
Nu smitt he dicken Snei
Met vulle Hand hendahl.
De ganze Welt is Witt,
De kaolle Wind de snitt.

De Hasen un den VOB

De driagt ihr wullen Jack,

De Mus krupp deip in’t Lock,
De Lunink unner’t Dack.

Un wi — Guott Dank — wi sitt'’t
Auk unner Dack un Fack

Met Mann un Frau un Kind

Un lustert up den Wind.

De Winter geiht um’t Hus

Un luert dor de Gliew,

He ruttelt an de Duor

Un kloppet an de Schiew.

Du wille rugge Gast,

Blief du us man von’'n Liew!

Wi hafft — Guott Dank — en Fuer,
Dicht Dack un faste Muer.

Wibbelt, Augustin: De Winter. In: Maten-Gaitlink, nach der
Ausgabe Rheda-Wiedebruck: Heckmann 1991, 7. Auflage.

Dlisse Bidrag is schriewen in Emslanner Platt.

Een plattdiitsket Quiz

Up disse Siete giff dat een plattdutsket Quiz, akkerat saggt
een Sulwenraodsel. Kleener Tipp: All Wador kaomt in de Bidrage
in de tweide Utgave van’'n Nettelkénning vor off hafft tau doon
mit de Themen Wintertied un Wiehnachten.

De korrekte Losung koont ji in de naste Utgave van’n
Nettelkonning in’'n April 2018 finnen. Dat LOsungswaord van’n
Raodsel ut de lesste Utgave is ,Riesefelders”.

ad — ad — ao — as — bal — bao — bend — ber — beth- blai — boom
— bow — but — ci — cken — da - dag — dag — dan — de — den -
due — dul — en — er — er — fa — faa — fast — fon — fu — gai -
gau — gau — geis — gen — ger — glaih — glucks — hau — hem -
hil — ja — johr — johrs — johrs — ka — kar — kar — kau — ke —
ke — ken — le — le — le — ler — let — 1lig — mann — maon — me —
mes — miss — mo — myr- neel — nacht — nachts — nai — nai — nai
— ne — nen — nen — phie — pro — rac -rau — rhe — rook — ruutsk

— sar — sat — sching — schorn — sekt — sen — ser — sit — so —
stain — swaon — swien — tan — tan — te — ten — ter — tha - tre
—ty — 0 - Um - val - vent — vent — vor — waih- was — wie -
wien — wo — ze

1. Wat groint in’n Sommer as in’'n Winter un maokt Fraide to
Wiehnachten de Kinner?

2. Een typisket Geback to Naijaohr in Noorddutskland?

3. Up de Wiehnachtsmarkt kunn eens sik de Fingers an’'n ..
warmen.

4. Wo noomt man de Tied vOr de Fastentied, wo eens naoh
ainmal richtig plaseerlick is un fiert?

5. De Aobend van’n 24. Dezember noomt man?

6. Well drifft to Silvester mit sien Duwelselsheer sien
Unwesen?

7. Wat ett eens traditionell to Silvester?

8. Een wiehnachtlisket Kruut?

9. Wo hett Karneval in Suddutskland?

10. Well haff de Utstellung Coming in the Air plaont?

11. Wat for’'n Dier galt bie de Germanen as een hilliges
Dier?

12. Wat vermaokt man to Silvester?

13. Well schollde froiher mit Gedruus, Spektaokel un
Fuerwark to Silvester verdriewen waern?

14. Well stulpert to Silvester aower dat Tigerfell?

15. Eener van’'n dree hilligen Konninge?

16. Wat nahmt man sik jedet Johr up dat Naie to Silvester
for?

17. Wat wunsket eens sik to Silvester?

18. In wat for ene Karke find man ene Utstellung van’n
Cityadvent?

19. De vair Waaken vor Wiehnachten haiten?

20. Wat maokt hail driester Mensken an’n Naijaohrsdag?

21. Mit wat for Aktivitaten versOoiket eens to Silvester sien
Vorut tau duuen?

22. Wat is de Hochtepunkt van’n Karneval?

23. Wat hang unner dai Tied van de Utstellung in’n



Middelschiipp van de Uberwasserkdrke in Ménster?

24. In wat for’'n Ort is Jesus Christus born worn?

25. For welke Fruu maodt Butler James so vaal Wien drinken un
ward dorbie alltied duuner?

26. De .. haff eenen rooten Mantel, eenen langen witten
Boort un enen Sack vull met Geschenke.

27. Wenner hoort de Karneval up?

28. Wormit stott man tau Silvester an?

29. Wat is in de Pétten van’n Ingang van’n Uberwasserkarke
tau finnen?

Dlisse Bidrag is schriewen in Emslanner Platt.

Rais naoh Monster

Monster is naomt de ,heimliche Hauptstadt” van Westfaolen. Met
300.000 Inwaohners 1is dat dat Zentrum van dat Monsterland,
eene Verwaltungs- und Universitatsstadt, de ok masse an Kultur
und Geschichte to wiesen hatt.

Een Gang daor de Oltstadt van Monster laohnt sik jummers. Dao
is de Lambertikerke met de drie Wedderduufer-Kafige. Dao 1is ok
de Dom met de Domplatz, wao elke Middeweken un Saterdag de
Wochenmarkt is, de masse Lue antreckt. Un dao is dat olle
Raothuus up den Prinzipalmarkt. Masse Lue kaomt, Umdat se dat
bekieken willt. Elke Jaohr kaomt duusende van Mensken naoh
Monster as Touristen un faohlt sik hier gaut upnaohmen.

Monster is mehr as dusendtwaihundert Jaohr aolt. De Grunder
was de Missionar Liudger, de ok de erste Bischup van Monster
worr. De Naomen van de Stadt kaomt van ,monasterium”, wat dat
latinkse Waord for Klouster is. In’'t Middeloller was Monster
heel van Belang for den Hannel in Westfaolen, wiel de Stadt to
den Hanse-Stadtebund hoor. Monster is ok bekannt for de

Westfaolske Friaden”, de den dartigjaorigen Krieg ofmaakt
hett.

Well vandage in Monster waohnt of een Besdik maakt, brukt op
jeden Fall een Fohrrad. Van de Bewaohners wat dat ok ,Leeze“
naomt. Daomet kann man oOverall in Mdnster faohren — to'’'n
Biespail op de Promenade. Dat is ene Straote de bloots for de
Fohrradfahrers is un eenmaol Um de ganze Oltstadt faohrt.
Monster is een Vorbeld for den Fohrradverkiahr in Dutskland un
in’t Utland. Daarum het Monster ok den Binaomen
»Fahrradstadt”.

Wat de Kultur angeiht, gifft dat masse to saihn. Dao 1is dat
Picasso-Museum of dat naie LWL-Museum for Kunst und Kultur.
Dat worr 2014 weer open maakt und wiest Kunstwiarke van dat
Middeloller bes to de Modeerne. Monster het ok mehrere
Theaters. Mennigmaol warrt dao ok Stiucke op plattdutsk
upfaohrt. De Niederdeutsche Bihne spalt opstunns to’n Biespail
de Kriminalkomodie , Acht Frauluu“.

Dat furstbischuplike Sl6ss van Monster is ok saihnswert. Dat
is aower kien Museum, slunnern Sitz van de Westfaolske
Wilhelms-Universitat. De worr all in’'t 18. Jaohrhunnert
grundt, het ene lange Tradition un vandage UuUOwer 43.000
Studenten.

In Monster gifft dat ok een Meer. De Aasee ligg nich wied van
de Oltstadt und een Spazeergang um dat Meer herum 1is
sommerdags as ok winterdags een mojet Ding. Well in MoOnster
noch mehr van de Natur saihn will, kann met siene Leeze ok
an’t Kanal langs fohrn. Dao bunt de Rieselfelders — een Gebiet
for Vaogels, wo veele Monsteraners geern een Utfaohrt hen
maakt.

Wenn man methan ene Rais naoh de heimliche Hauptstadt van
Westfaolen maakt, gifft dat for elkeen masse to opdecken.

Dlisse Bidrag is schriewen in Emslanner Platt.



